
SİYASƏT

Azərbaycan – ABŞ əməkdaşlığında yeni mərhələ başlandı
(nerMi� rəqəmsal transIRrmasiya və qlRbal ba]arlara inteqrasiyanÕn yeni hədəIləri

Azərbaycan 3rezidenti İlham Əliyevin  avqustun �-də Vaşinqtonda media 
nümayəndələrinə verdiyi müsahibə ölkəmizin enerji strategiyasının, rəqəm-
sal inkişaf planlarının və ABŞ-la tərəfdaşlı÷ın gələcək perspektivlərinin aydın 
mənzərəsini ortaya qoydu. 'övlətimizin başçısının bütün bunlarla ba÷lı səs-
ləndirdiyi fikirlər təkcə iki ölkə arasında münasibətlərin indiki səviyyəsini 
deyil, həm də qarşıdakı illərdə iqtisadi və texnoloji sahədə açılacaq yeni im-
kanların mənzərəsini yaratdı. 

Azərbaycan lideri Prezident Donald 
Trampla imzalanan memorandumun əsas 
istiqamətlərindən birinin enerji əməkdaşlığı 
olduğunu xüsusi vurğuladı. Ölkə rəhbərinin 
sözlərinə görə, burada söhbət yalnız ənənə-
vi enerji resurslarından – neft və qazdan 
getmir, həm də bərpa olunan enerji mən-
bələrinin inkişafının mühüm yer tutması 
vurğulanır. Bu, Azərbaycanın enerji siyasə-
tində yeni yanaşma – klassik karbohidrogen 
ixracı ilə yanaşı, “yaşı” enerjinin də gündə-
liyə daxil edildiyini göstərir. 

Bu strategiya Azərbaycanın beynəlxalq 
enerji bazarındakı mövqelərini möhkəmlən-
dirməklə bərabər, respublikamızı  gələcək-
də enerji keçid proseslərinin fəal iştirakçı-
sına çevirir. Bərpa olunan enerji sahəsində 
ABŞ-ın qabaqcıl texnologiyaları və inves-
tisiya potensialı ilə əməkdaşlıq imkanları 
ölkəmiz üçün mühüm önəm daşıyır.  

Müsahibədə dövlət başçısının diqqət 
çəkdiyi əsas məqamlardan biri də Azər-
baycanın hazırkı qaz ixracı coğrafiyası ilə 
bağlı idi. Prezident İlham Əliyev bu məsələ 
ilə bağlı qeyd etdi ki, hazırda ölkəmiz  NA-
TO-nun �0 üzvünü və ABŞ-ın �0 müttəfiqi-
ni təbii qazla təmin edir. hmumilikdə, boru 
kəməri ilə qaz ixracı �� ölkəni əhatə edir ki, 
bu da respublikamızı dünya üzrə qaz nəq-
lində aparıcı mövqelərdən birinə çıxarır.

Əlbəttə, bu statistik göstəricilər Azər-
baycanın enerji diplomatiyasının uğurla-
rının parlaq ifadəsidir. ;üsusilə, Avropa 
İttifaqı ölkələrinin enerji təhlükəsizliyinin 
təmin edilməsində Azərbaycanın oynadığı 
rol artıq strateji əhəmiyyət daşıyır. İndiki 
geosiyasi şəraitdə etibarlı enerji tərəfdaşı 
statusu isə ölkəmizə həm siyasi, həm də iq-
tisadi dividendlər qazandırır.

Prezident İlham Əliyevin açıqlamasın-
da diqqətçəkən başqa bir məqam isə Suriya-
ya təbii qaz ixracı ilə bağlı idi. Bu, Azərbay-
canın enerji ixrac coğrafiyasına Yaxın Şərqi 
də əlavə etməsi deməkdir. Bu addım yalnız 
kommersiya baxımından deyil, həm də geo-
siyasi baxımdan əhəmiyyətlidir. 

Yaxın Şərq bazarına daxil olmaq 
Azərbaycanın regional enerji xəritəsində 
mövqelərini daha da gücləndirəcək. Bu pro-
ses həm də ölkəmizin nəqliyyat-logistika 
imkanlarının genişləndirilməsi, yeni kəmər 
və infrastruktur layihələrinin reallaşdırılma-
sı ilə paralel gedəcək.

Yeri gəlmişkən, qardaş Türkiyənin Kilis 
vilayəti vasitəsilə Suriyaya ötürülən  Azər-
baycan qazı mərkəzi Homs vilayətindəki 
“Cender Qaz” qazpaylama stansiyasına ça-
tıb, oradan paytaxt Dəməşq yaxınlığındakı 
“Nasiriyə” və “Təşrin” istilik elektrik stan-
siyalarına yönləndiriləcək.

Suriyanın energetika nazirinin müavini 
Qayas Diyabın sözlərinə görə, qaz kəmə-
rinin ötürücülük qabiliyyəti sutkada 3,� 
milyon kubmetrdir. Hazırda kəmərlə �,� 
milyon kubmetr Azərbaycan qazı nəql olu-
nur ki, bu da 250 meqavat elektrik enerjisi 
istehsal etməyə imkan verəcək. Nazir müa-
vini Azərbaycan qazının Türkiyə üzərin-
dən nəqlini “Suriyanın sabitliyinə mühüm 
töhfə” adlandırıb. ;atırladaq ki, Azərbay-
can qazının Türkiyə üzərindən Suriyaya 
ixracı avqustun 2-dən başlayıb.

Bu məqamda onu da qeyd edək ki, 
Azərbaycan Prezidenti İlham Əliyev avqus-
tun 8-də  Vaşinqtonda media nümayəndələ-
rinə müsahibəsində vurğuladı ki, sadalanan-
lar enerji sahəsində gələcək planların yalnız 
bir hissəsidir. Bu, o deməkdir ki, qarşıda 
daha iri miqyaslı layihələr və əməkdaşlıq 
formatları dayanır. Bura həm mövcud ixrac 
marşrutlarının genişləndirilməsi, həm də 
yeni enerji növlərinin istehsalı və ixracına 
yönələn təşəbbüslər daxildir.

Azərbaycanın “yaşıl” enerji zonaları 
konsepsiyası, xüsusilə Qarabağ və Şərqi 
=əngəzur iqtisadi rayonlarında da günəş 
və külək elektrik stansiyalarının qurulması 
layihələri gələcək ixrac potensialının artırıl-
masında mühüm rol oynayacaq. Bu proses-
də ABŞ şirkətlərinin texnoloji dəstəyi və in-
vestisiya iştirakı mühüm əhəmiyyət daşıyır.

ABŞ-ın ölkəmizin  enerji diplomatiya-
sının gerçəkləşməsindəki fəaliyyətdən söz 
düşmüşkən,  onu bildirək ki,  Azərbaycanın 
enerji prioritetləri müstəqilliyimizin ilk illə-
rindən bəri respublikamızın  xarici siyasəti-
nin və iqtisadi strategiyasının mühüm əsas-
larından biri olub. ����-cü ildə imzalanan 
“Əsrin müqaviləsi” ilə başlanılan neft-qaz 
əməkdaşlığı, ölkəmizi beynəlxalq enerji 
bazarına güclü şəkildə inteqrasiya etdi. O 
vaxtdan indiyədək  Bakı – Tbilisi – Ceyhan 
neft kəməri, Cənubi Qafqaz qaz kəməri, 
TANAP və TAP layihələri kimi strateji in-
frastruktur xətləri Azərbaycanın enerji nəq-
liyyat xəritəsini qlobal səviyyəyə çıxardı.

Ötən illər ərzində enerji diplomatiya-
sı təkcə iqtisadi mənfəət mənbəyi olmadı, 
həm də respublikamızın beynəlxalq aləm-
də siyasi çəkisini artırdı. Azərbaycan həm 
Qərb, həm də regional tərəfdaşlarla balanslı 
əməkdaşlıq siyasəti həyata keçirərək enerji 
resurslarını sülh və inkişaf vasitəsinə çevir-
di.

Bu gün Prezident İlham Əliyevin ABŞ-
la enerji əməkdaşlığı haqqında bəyanatları, 
əslində, bu tarixi xəttin yeni mərhələyə keç-
diyini göstərir. Ənənəvi bazarlarla yanaşı, 
bərpa olunan enerji və yeni regionlara çıxış 
siyasəti, Azərbaycanın enerji diplomatiyası-
nın məzmununu daha da zənginləşdirir.

İki ölkə arasında rəqəmsal əməkdaşlığın 
iqtisadi təsirlərinə də toxunmaq istərdik. 
Belə ki, Azərbaycan – ABŞ rəqəmsal əmək-
daşlıq planları təkcə texnoloji tərəqqi deyil, 
həm də iqtisadi inkişaf baxımından ciddi 
potensiala malikdir. Süni zəka və rəqəmsal 
transformasiya sahəsində ABŞ şirkətləri ilə 
birgə layihələrin həyata keçirilməsi bir neçə 
mühüm nəticə verə bilər:

 –Süni zəka əsaslı idarəetmə sistemlə-
ri və avtomatlaşdırma həlləri sənaye, kənd 
təsərrüfatı və xidmət sektorlarında səmərə-
liliyi artıracaq;

– rəqəmsal texnologiyalar sahəsində 
ixtisaslaşmış kadrlar üçün minlərlə yeni iş 
imkanı yaranacaq;

– yerli informasiya texnologiyalar və 
startap şirkətlərinin ABŞ bazarına çıxışı 
asanlaşacaq, Azərbaycan regional texnoloji 
mərkəz statusu qazana biləcək;

– ABŞ texnologiyalarının tətbiqi ilə 
dövlət və özəl sektorda məlumat təhlükə-
sizliyi səviyyəsi yüksələcək;

– Fintech sahəsində əməkdaşlıq, nağd-
sız ödənişlərin və elektron kommersiyanın 
daha sürətli inkişafına şərait yaradacaq.

Bu təsirlər iqtisadiyyatın şaxələndiril-
məsi strategiyasına birbaşa dəstək verəcək, 
Azərbaycanın neft-qaz asılılığını tədricən 
azaldaraq, rəqəmsal iqtisadiyyatın ümumi 
daxili məhsuldakı �hDM� payını artıracaq.

Sonda Azərbaycanın ABŞ-la əməkdaş-
lığında mühüm rol oynayacaq strateji pers-
pektivlər barədə də bir məqamı qeyd etmək 
istərdik. Belə ki, Prezident İlham Əliyevin 
müsahibəsində səsləndirdiyi fikirlər göstə-
rir ki, hazırda iki ölkə arasında əməkdaşlıq 
artıq təkcə enerji sektorunda deyil, yüksək 
texnologiyalar və innovasiyalar sahəsində 
də strateji məzmun qazanır. ABŞ şirkətləri 
üçün Azərbaycan enerji ixracatçısı olmaqla 

bərabər, eyni zamanda, regionun rəqəmsal 
mərkəzinə çevrilə biləcək bir tərəfdaşdır. 
Bu əməkdaşlıq həm də Azərbaycanın xa-
rici investisiya üçün açıq, sabit və etibarlı 
ölkə imicini möhkəmləndirir. Enerji, tex-
nologiya və innovasiya sahələrində yeni 
layihələrin reallaşdırılması ölkənin iqtisadi 
şaxələndirmə siyasətinə böyük töhfə ver-
məyi şərtləndirir. 

Prezident İlham Əliyevin Vaşinqtonda 
səsləndirdiyi fikirlər Azərbaycanın gələ-
cək inkişaf strategiyasının əsas sütunla-
rını  – enerji ixracında qlobal mövqelərin 
möhkəmləndirilməsi, yeni bazarlara çıxış, 
bərpa olunan enerji mənbələrinin inkişa-
fı və rəqəmsal transformasiyada ABŞ-la 
əməkdaşlığın gücləndirilməsini özünü ay-
dın şəkildə göstərir. Enerji diplomatiyasının 
tarixi nailiyyətlərinə söykənən bu strategiya 
Azərbaycanın həm iqtisadi, həm də texno-
loji sahədə qlobal inteqrasiyasını daha da 
dərinləşdirmək, ölkəmizi regionun ən mü-
hüm enerji və innovasiya mərkəzlərindən 
birinə çevirmək əminliyi yaradır.

Vaşinqton sammiti regional ümidləri do÷rultdu
$]ərbayFan beynəl[alq arenada Jeniş təsir imkanlarÕ qa]anÕb

Azərbaycan 3rezidentinin ABŞ-a rəsmi səfəri iki ölkə arasında mövcud 
olan strateji tərəfdaşlı÷ın daha da dərinləşməsinə mühüm təkan verdi. Bu 
səfər, həmçinin, Azərbaycan üçün beynəlxalq arenada daha geniş təsir im-
kanları yaratdı və regional təhlükəsizlik məsələlərində ciddi irəliləyişlərə sə-
bəb oldu. Səfər çərçivəsində Strateji Tərəfdaşlıq Xartiyasının hazırlanması 
məqsədilə Strateji İşçi Qrupunun yaradılması ilə ba÷lı Anlaşma Memorandu-
mu imzalanıb. Bundan əlavə, ABŞ 3rezidenti �0�-ci düzəlişin tətbiqini dayan-
dıraraq, Azərbaycan±ABŞ münasibətlərində yeni bir mərhələnin başlan÷ıcını 
qoymuş oldu. 

Səfər çərçivəsində Azərbaycan–Er-
mənistan münasibətlərində normallaşma 
prosesi ilə bağlı müsbət dəyişiklər yaşan-
dı. Birgə Memarondum imzalanaraq, sülh 
sazişinin mətni paraflandı. Bu, regionda 
uzunmüddətli sülhün və stabilliyin təmin 
edilməsi istiqamətində vacib bir addım 
oldu. Həmçinin, regional nəqliyyat əlaqələ-
ri, xüsusilə Azərbaycan və Naxçıvan arasın-
da maneəsiz bağlantı məsələləri müzakirə 
edilərək, bu sahədəki mövcud çətinliklərin 
aradan qaldırılması üçün konkret addımlar 
atıldı.

ATƏT-in Minsk Prosesi çərçivəsində 
birgə müraciət qəbul edilərək, Ermənistan 
ərazisində yeni kommunikasiya layihələri-
nin təşkili təklif olundu. Vaşinqton görüşü 
və orada əldə olunan uğurlar hamının diqqət 
mərkəzində idi. 

Milli Məclisin deputatı Arzu 1a÷ıyev 
;Q-yə bildirdi ki, Azərbaycan Prezidenti 

İlham Əliyevin Amerika Birləşmiş Ştatları-
na səfəri Prezident Donald Trampın dəvəti 
əsasında baş tutub: “Bu səfər həm ikitərəf-
li münasibətlərin inkişafı, həm də regional 
sabitliyin təmin olunması baxımından tarixi 

əhəmiyyətə malikdir. Səfərin əsas məqsəd-
lərindən biri Ermənistan və Azərbaycan 
arasında ABŞ-ın iştirakı ilə sülh müqavilə-
sinin hazırlanması və bu istiqamətdə bir sıra 
sənədlərin razılaşdırılması oldu. Azərbay-
can və ABŞ arasında münasibətlərin möh-
kəmlənməsi bu prosesə müsbət təsir göstər-
di. ;atırlatmaq yerinə düşər ki, təxminən üç 
ay bundan əvvəl Şuşada keçirilmiş Qlobal 
Media Forumda Prezident İlham Əliyev 
Donald Tramp haqqında müsbət fikirlər 
səsləndirmiş, onun prezidentliyi dövründə 
ABŞ-ın heç bir müharibəyə başlamadığını, 
əksinə, sülh təşəbbüslərinə üstünlük verdi-
yini qeyd etmişdi. Bu çıxış dövlət başçısı-
nın uzaqgörən siyasətinin və gələcək müna-
sibətlərə verdiyi önəmin göstəricisi idi.

Səfər çərçivəsində prezidentlər İlham 
Əliyev və Donald Tramp Azərbaycan və 
ABŞ arasında Strateji Tərəfdaşlıq ;artiya-
sının hazırlanması məqsədilə Strateji İşçi 
Qrupunun yaradılması haqqında Anlaşma 
Memorandumunu imzalamaları iki ölkə 
arasında dostluq və əməkdaşlıq münasibət-
lərinin daha da dərinləşdirilməsinə xidmət 
edir və yeni mərhələnin əsasını qoyur. ABŞ 
və Azərbaycan arasında əməkdaşlıq enerji 
təhlükəsizliyi, ticarət, tranzit və regional 
bağlantılar, müdafiə və təhlükəsizlik, elə-
cə də süni intellekt və yeni texnologiyalar 
sahələrini əhatə edir. Diqqət çəkən mühüm 
məqamlardan biri də ABŞ Konqresinin 
���2-ci ildə qəbul etdiyi və Azərbaycana 
dövlət yardımını qadağan edən �0� saylı 
əlavənin icrasının dayandırılması ilə bağlı 
sənədin imzalanması oldu. Bu düzəliş uzun 
illər ərzində ölkəmizə qarşı ədalətsiz mövqe 
sərgiləmiş, Azərbaycan–Amerika münasi-

bətlərində müəyyən gərginliklərə səbəb ol-
muşdur. Bu məhdudiyyətlərin aradan qaldı-
rılması ABŞ-ın Azərbaycanla əməkdaşlığa 
verdiyi önəmin göstəricisidir.

Vaşinqton görüşündə Prezident İlham 
Əliyev və Ermənistanın Baş naziri Nikol 
Paşinyan tərəfindən birgə Bəyannamənin 
imzalanması mühüm hadisədir. *örüşlərdə 
Azərbaycanın vacib tələblərindən biri olan 
ATƏT-in Minsk Qrupunun ləğv edilməsi 
məsələsi gündəmə gətirilib, bu istiqamətdə 
ATƏT-ə birgə müraciət ünvanlanıb. Vaxtilə 
müharibə nəticəsində Naxçıvanla kəsilmiş 
əlaqənin bərpası, xüsusilə türk dövlətləri 
arasında əlaqələrin gücləndirilməsi baxı-
mından =əngəzur dəhlizi mühüm əhəmiy-
yət daşıyır. Bu istiqamətdə də Vaşinqtonda 
razılığa gəlinməsi uğurlu addım hesab olu-
na bilər”.

İnformasiya və Sosial Təşəbbüslərə 
Dəstək” İctimai Birliyinin sədri &əsarət 
Hüseynzadə bildirdi ki, Vaşinqton görüşü 

və bu görüşdə imzalanmış sənədlər Azər-
baycan Prezidenti İlham Əliyevin diploma-
tik cəbhədə qazandığı qələbənin göstəricisi-
dir: “Vaşinqton gündəliyi o qədər zəngin və 
vacib məqamları əhatə edirdi ki, bu, Azər-
baycanın regiondakı qələbəsinin okeanın o 
tayında da təsdiqi oldu. İmzalanmış birgə 
Bəyannamə Azərbaycanın irəli sürdüyü 
sülh gündəliyinin təsdiqi idi. Azərbaycanın 
əsas hissəsi ilə Naxçıvan Muxtar Respub-
likası arasında maneəsiz quru bağlantının 
təmin edilməsi ilə bağlı tələbi ən yüksək 
səviyyədə təminat altına allındı. Beləliklə, 
Vaşinqton görüşü həm Naxçıvanla quru 
yolun açılması, həm də sülh sazişinin im-

zalanması üçün Ermənistan konstitusiya-
sında dəyişiklik edilməsi məsələsində Ağ 
Evdən təminat əldə olunması ilə nəticələn-
di. ;üsusən də Prezident İlham Əliyev ilə 
Prezident Donald Tramp arasında görüşün 
dost və səmimi atmosferdə baş tutması bey-
nəlxalq medianın diqqətini çəkdi. *örüşdən 
bir neçə saat əvvəl Trampın sosial şəbəkə 
hesabında İlham Əliyevin Şuşa Qlobal Me-
dia Forumundakı çıxışını ikinci dəfə pay-
laşması Azərbaycan rəhbərinə göstərilən 
münasibətin aydın təzahuru oldu.

*örüş zamanı Ağ Evin rəmzi açarının 
Prezident İlham Əliyevə təqdim edilməsi 
isə xüsusi simvolik məna daşıyır. Açarın 
təqdim olunması etimad göstərilməsi məna-
sında işlədilən qədim diplomatik jestdir. Bu 
addım, ABŞ–Azərbaycan münasibətlərinin 
yeni mərhələyə qədəm qoyduğunu və qarşı-
lıqlı inamın gücləndiyini ifadə edir”.

Beynəlxalq Münasibətlərin Təhlili 
Mərkəzinin baş məsləhətçi Mətin Məm-
mədlinin sözlərinə görə, Ağ Evdə liderlə-

rin imzaladıqları Bəyannamədən aydın olur 
ki, Azərbaycan və Ermənistan xarici işlər 
nazirləri ATƏT-in Minsk qrupunun rəsmi 
olaraq buraxılması ilə bağlı müraciət edib-
lər: “ATƏT-in Minsk qrupunun buraxılması 
məsələsi son illər iki ölkə arasında aparılan 
danışıqlar prosesində Azərbaycan tərəfin-
dən haqlı olaraq qaldırılan məsələ idi. Biz 
Ermənistandan tələb edirdik ki, Azərbay-
canla birlikdə Minsk Qrupunun buraxıl-

ması ilə bağlı birgə müraciət edək. Ancaq 
Ermənistan bu məsələdə qeyri-konstruktiv 
mövqe nümayiş etdirirdi. Nəhayət, Vaşinq-
tonda imzalanan birgə bəyanamədən aydın 
oldu ki, Ermənistan Azərbaycanın bu tələ-
bini qəbul edib. hmid edirəm ki, ATƏT 
ölkələri onların müraciətini yekdilliklə qə-
bul edəcəklər.

hmumiyyətlə, ATƏT-in Minsk qru-
punun buraxılması ilə bağlı bizim mövqe-
yimiz siyasi məntiqə əsaslanır. Əgər mü-
naqişə həll olunubsa, nəyə görə onunla 
məşğul olmalı olan beynəlxalq institut 
hələ də qalmalıdır? Yəni münaqişə həlli-
ni tapıbsa, bu struktura da ehtiyac yoxdur.  
ATƏT-in Minsk qrupu bölgədə vəziyyəti 
gərginləşdirməyə, yenidən münaqişə yarat-
maq istəyən güc mərkəzlərinin maraqlarına 
xidmət edirdi. Onsuz da nəzərə almaq la-
zımdır ki, İkinci Qarabağ müharibəsindən 
sonra, faktiki olaraq bu qurum fəaliyyət 
göstərmir və hər hansı bir danışıqlar prose-
sində rolu olmayıb. İndiki geosiyasi realıq-
da ATƏT-in Minsk qrupunun fəaliyyətinə 
heç bir ehtiyac yoxdur. Təqdirəlayiq haldır 
ki, Ermənistan sonda Azərbaycan tərəfinin 
qaldırdığı bu məsələni qəbul etdi. Bilirsiniz 
ki, Azərbaycan danışıqlar prosesində son il-
lər Ermənistan qarşısında iki haqlı tələb irə-
li sürürdü: Minsk qrupunun buraxılması və 
Ermənistan konstitusiyasının dəyişdirilmə-
si. Artıq bu iki tələbdən biri həyata keçmiş 
sayılır. Bundan əlavə, Ermənistanın konsti-
tusiyasına dair Azərbaycan tərəfindən irəli 
sürülən tələblər də ciddi siyasi məqamdır. 
Bu da uzun müddət davam edən danışıqlar 
prosesində iki tərəf arasında ciddi razılaş-
maların əldə olunmasına səbəb ola bilər.

İstər ATƏT-in Minsk qrupunun fəaliy-
yətinin dayandırılması, istərsə də Ermə-
nistanın konstitusiyasına dair dəyişikliklər, 
sülhün bərqərar olması üçün mühüm amil-
lərdir. Bu cür məsələlər həqiqətən də iki 
ölkə arasında sülhün təmin olunmasında 
mühüm rol oynaya bilər”.

